Nafarroako Parlamentuko Mahaiak, 2016ko otsailaren 15ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Alberto Catalán Higueras jaunak aurkeztutako galdera, Hezkuntza Departamentuaren elebizko komunikazioei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2016ko otsailaren 15ean

Lehendakaria: Ainhoa Aznárez Igarza

GALDERAREN TESTUA

Unión del Pueblo Navarro (UPN) parlamentu-taldeari atxikitako eta Nafarroako Gorteetako kide Alberto Catalán Higueras jaunak, Legebiltzarreko Erregelamenduko 188. artikuluan eta hurrengoetan ezarritakoaren babesean, honako galdera hau aurkezten du, idatziz erantzun dakion: 

Hezkuntzako kontseilariaren kabineteburuak zenbait barne-jarraibide igorri dizkie departamentuko unitateei, zeinen bidez argitu nahi baititu departamentuaren elebizko komunikazioak nola egin behar diren. 

Kontseilariaren kabineteak berak aitortu duenez, jarraibide horiek eman dira zalantzak sortu direlako elebizko komunikazioen aplikazioan. 

Hezkuntzako kontseilariaren kabineteburuak dio euskaraz eta gaztelaniaz idatzita egon behar dutela departamentutik ateratzen diren dokumentu ofizial guztiek (gutunak, jarraibideak, komunikatuak, zirkularrak, ofizioak, eskabideak, oharrak, tituluak, eta abar), eta honako jarraibide hauek ematen ditu: 

– Bi zutabetan; ezkerrekoa, euskaraz, eta eskuinekoa, gaztelaniaz. 

– Testu osoa euskaraz alde batean, eta gaztelaniaz bestean. 

– Alde bakar batean sartzen bada, goian euskaraz eta behean gaztelaniaz. 

Horregatik guztiagatik, 

Foruaren Hobekuntzaren 9. artikuluak ezartzen du gaztelania dela Nafarroako hizkuntza ofiziala, eta euskara ere ofiziala izanen dela gaztelaniarekin batera Nafarroako eremu euskaldunetan. Departamentuaren ustez, jarraipen eta hurrenkera horrekin artikulu horretan ezarritakoa errespetatzen al da? 

Corellan, 2016ko otsailaren 11n

Foru parlamentaria: Alberto Catalán Higueras

